
UMUMIY O‘RTA TALIM
MUASSASALARINI
INNOVATSION YONDASHUV
ASOSIDA BOSHQARISHNING
NAZARIY ASOSLARI

Mannanova Nargiza Xaydarovna
A.Avloniy nomidagi Pedagogik mahorat milliy instituti
1-bosqich tayanch doktaranti

Annotatsiya: Mazkur maqolada umumiy ofrta ta’lim muassasalarini innovatsion yondashuv asosida boshqarishning
nazariy asoslari yoritilgan. Unda ta’lim tizimida samarali boshgaruvning zamonaviy talablari, innovatsion menejment-
ning mohiyati va uning o‘quv jarayonidagi o‘rni tahlil gilingan. Shuningdek, innovatsion yondashuvning konseptual
asoslari, ta’'lim muassasalari faoliyatini tashkil etishdagi afzalliklari hamda pedagogik jarayon sifatini oshirishdagi roli
ko‘rsatib berilgan. Magolada xorijiy va mahalliy tajribalar solishtirilib, boshqaruv jarayonida kreativ fikrlash, zamonaviy
axborot-kommunikatsiya texnologiyalari va innovatsion metodlardan foydalanishning nazariy ahamiyati ochib berilgan.
Tadgiqot natijalari ta’lim muassasalari rahbarlari va pedagoglar uchun boshqaruv samaradorligini oshirishda nazariy-
metodologik asos bo'lib xizmat giladi.

Umumiy o‘rta ta’lim, innovatsion yondashuy, ta’lim muassasalarini boshgarish, pedagogik jarayon, innovat-
sion menejment, kreativ fikrlash, axborot-kommunikatsiya texnologiyalari, ta’lim samaradorligi.

Abstract: This article highlights the theoretical foundations of managing general secondary education institutions based
on an innovative approach. It examines the modern requirements for effective management in the education system, the
essence of innovation management, and its role in the educational process. The conceptual foundations of the innovative
approach, its advantages in organizing the activities of educational institutions, and its role in improving the quality of the
pedagogical process are also presented. The article compares foreign and local experiences and reveals the theoretical
significance of using creative thinking, modern information and communication technologies, and innovative methods in
the management process. The research findings provide a theoretical and methodological basis for school leaders and
teachers to enhance management efficiency.

General secondary education, innovative approach, educational management, pedagogical process, inno-
vation management, creative thinking, information and communication technologies, education efficiency.

AHHOTaumsa: B gaHHOM cTaTbe OCBELUEHbl TEOPETUYECKME OCHOBBI ynpasneHus O6U.I,906pa3OBaTeJ'IbeIMVI yypexae-
HUAMM Ha OCHOBE MHHOBALIMOHHOIO Noaxona. PaccmMoTpeHbl COBPEMEHHbIE TpeﬁOBaHMH K Qd)cbeKTVIBHOMy ynpasneHunto
B cucrteme 06pa3OBaHMﬂ, CYWHOCTb MHHOBALWMOHHOIO MEeHe)XMeHTa U ero posnb B y‘-leGHOM npouecce. Kpome To0r0,
NnokKas3aHbl kKoHUenTyalnbHble OCHOBbl MUHHOBaLMOHHOIO noaxoaa, ero npemmyLectsea B opraHn3aunn 4edaTesibHOCTH 06pa-
30BaTeribHbIX yl-lpe>i<,qu|/||7|, a Takke posib B MOBbLILEHMM KayecTBa negarornyeckoro npowecca. B ctatbe conocrtasneH
3apy6e>|<Hbu7| N OTEYECTBEHHbIV OMbIT, packpbiTa TEOPETUYECKAsH 3HAYUMOCTb UCMONb30BaHUS KPEaTUBHOIO MbILLSIEHNS,
COBpPEMEHHbIX MHCbOpMaLl,I/IOHHO-KOMMyHVIKaLI,VIOHHbIX TEXHOMOMMM U MHHOBALMOHHbBIX METOL0B B ynpasneH4eckom npo-
Lecce. Pe3yJ'IbTaTbI ncenenoBaHna cnyxart TEOPETUKO-METOA0NOMYECKOM OCHOBOW A11s pyKOBO}J,VITeJ'IeVI 06pa3OBa-
TelnbHbIX yqpemeHMﬁ 1 NeJaroros B NOBbILLEHUN 3GEKTUBHOCTHU ynpasneHus.

ObLee cpegHee obpa3oBaHNe, MHHOBALMOHHbBIV MOAXO, ynpaBneHne obpasoBaTenbHbIMU yYpex-
OEHUAMU, Negarornyecknini NpoLecc, MHHOBALMOHHBIN MEHEOXKMEHT, KpeaTMBHOE MbILUMEHNE, MHHPOPMALMOHHO-KOMMY-
HVKaLMOHHbIE TEXHOMOrMn, 3MEKTUBHOCTL 06Pa3oBaHUS.

Bugungi globallashuv davrida ta’lim tizimidagi islohotlar uzluksiz ta’limni sifatli va samarali tashkil etishni,
shuningdek, ta’lim tizimiga yangicha yondashuvlar va innovatsiyalar asosida boshqgarishni talab etmoqda.
Hozirgi davrda ta’lim samaradorligini oshirish, boshqaruv sohasida faoliyat yuritayotgan kadrlarni innovat-
sion faoliyatga yo‘naltirish, umumiy ofrta ta’lim muassasalaridagi boshqaruv jarayoniga innovatsion ta’lim va
axborot-kommunikatsiya texnologiyalarini tadbiq etish, ilg‘or xorijiy tajribalarni o‘zlashtirish va samarali yo‘nal-
tirish umumiy o‘rta ta’lim tizimini modernizatsiyalashdagi dolzarb vazifalar sifatida belgilangan.

Shuningdek, “Innovatsion boshqaruv o‘ziga xos san’at va mahoratni talab qiluvchi tanlov, shu tanlov yoki
izlanish asosida qgarorlar gabul qilish va uning bajarilishini nazorat qilishdir’ degan fikr ilgari suriladi. Ushbu
jarayonda, albatta, rahbar kadrlarning bilim va malakalari juda muhim ahamiyatga ega. Bundan tashqari,
ta’'limda boshqgaruv jarayonida innovatsiyalarni joriy etish borasidagi harakatlar gonunchiligimizda ham oz
aksini topmoqda.

Xalg ta’limini rivojlantirish to‘g‘risida O‘zbekiston Respublikasi Prezidentining 2018-yil 5-sentyabrdagi
PQ-3931-sonli “Xalq ta’limini boshgarish tizimini takomillashtirish bo‘yicha qo‘shimcha chora-tadbirlar to‘g'risi-
da’gi qarorida xalg ta’limi tizimi tashkilotlarini moliyalashtirish va moddiy-texnik ta’minlashda ishni to‘g'ri
tashkil etish hamda o‘quv-tarbiya jarayoniga boshqgaruvning yangi mexanizmlarini joriy etishga alohida e’tibor
garatilgan. Ushbu farmon mazmun-mohiyatiga ko'ra, ta’limni boshqgaruv jarayoniga innovatsion va zamonaviy
yondashuvlarni joriy etish orqgali ta’lim sifatini oshirish nazarda tutilgan.

“Ta’lim muassasasidagi ichki boshqgaruv innovatsiyaning kombinatorli turi bo'lib, ya’ni ilgari ma’lum
bo‘lmagan elementlarning tashkiliy tuzilmaning yangi modeli asosida yangicha konstruktiv qo‘shilishi hamda
ilgari go'llanilmagan prinsiplarning amaliyotga tatbiq etilishi sodir bo‘ladi”. Bu jarayon boshqaruvda bir gator
to'siglarga olib kelishi mumkin, biroq bu holat innovatsiyalarni joriy etishga to‘sqinlik gilmasligi kerak.

“Innovatsiya” tushunchasi fanlararo xususiyatga ega bo'lib, zamonaviy ijtimoiy tadgiqotlarda eng ommabop
yo‘nalishlardan biri hisoblanadi. Transformatsiya vositasi sifatida innovatsiya falsafa, igtisod, sotsiologiya, psi-
xologiya, pedagogika va boshga ko‘plab fanlar uchun mustaqil tadqgigot ob’ekti bo'lib xizmat gilmoqgda. O‘zbe-
kiston Respublikasi Prezidenti Shavkat Mirziyoyev ta’kidlaganidek: “Innovatsiya — bu kelajak demakdir. Agar
biz buyuk kelajagimizni barpo etishni bugundan boshlashni istasak, uni aynan innovatsion yondashuv asosida
boshlashimiz zarur”.

Prezident Shavkat Mirziyoyevning “Innovatsiya — bu kelajak demakdir” degan fikri zamirida bugungi taraqqi-
yotning bosh omili — yangilikka intilish va zamonaviy texnologiyalarni amaliyotga joriy etish yotadi. [Imiy nugtai
nazardan, innovatsiya — bu mavjud tizimga nisbatan samaradorlikni oshiruvchi, yangi yechimlarni taklif giluvchi
mexanizm bo'lib, ijtimoiy, igtisodiy va ta’lim sohalarida ragobatbardoshlikni ta’minlaydi. Aynigsa, umumiy o‘rta
ta’lim tizimida innovatsion yondashuvlarni qo‘llash orqali o‘quvchilarning ijodiy fikrlashi, muammoli vaziyatlarda
yechim topish gobiliyati va zamonaviy bilimlarga egalik darajasi oshadi.

“Innovatsiya” atamasi ommaviy axborot vositalarida keng qgo‘llanilib, “ilmiy-texnik ijodkorlik”, “ilmiy-texnik
taraqqiyot” kabi an’anaviy va hammaga yaxshi ma’lum tushunchalarning o‘rnini egalladi. Yangi atama ilmiy-
ommabop materiallar, kasbiy muhit va ishbilarmonlik doiralarida faol qo‘llanila boshladi. “Innovatsiya” tushun-
chasi hatto “reyting” va “atribut” imidjiga ham ega bo‘lib qoldi.

limiy nuqtai nazardan garalganda, innovatsiya nafaqgat texnik yangilik, balki ijtimoiy, igtisodiy va madaniy
tizimlarda ham yangicha yondashuv va o‘zgarishlarni yuzaga keltiruvchi hodisadir. U taraqqgiyotning asosiy
harakatlantiruvchi kuchiga aylangan.

So‘nggi yillarda umumiy ofrta ta’lim muassasalarini boshqgarishda innovatsion yondashuvlarning nazariy
asoslari bir qator xorijiy va mahalliy olimlar tomonidan keng yoritiimoqgda. Jumladan, Drucker P. tomonidan
ishlab chigilgan innovatsion menejment nazariyasi ta’lim tizimida yangiliklarni joriy etish, ularni boshqaruv
mexanizmlariga integratsiya qilishda metodologik asos sifatida qaraladi. Unga ko‘ra, ta’lim sohasida innovatsi-
yalarni amalga oshirish rahbarlardan strategik qarash, kreativ fikrlash va texnologik kompetensiyani talab qgiladi.

Fullan M. ta’limdagi islohotlar va innovatsion yondashuvlar hagida olib borgan tadqigotlarida o‘gituvchi
va rahbarlarning o‘zgarishlar jarayonidagi yetakchi rolini alohida ta’kidlaydi. Unga ko‘ra, maktablarni boshga-
rishda innovatsion yondashuvlarning muvaffaqiyati, avvalo, rahbarlarning yangiliklarni tatbiq etishga tayyorligi
va pedagogik jamoaning hamkorlikdagi faoliyatiga bog‘liqdir.

Mahalliy olimlardan H. Tursunov va M. Qodirovlarning izlanishlarida O‘zbekiston ta’lim tizimida innovatsion
boshqgaruv konsepsiyalarining joriy etilishi, ularning huqugiy-me’yoriy bazasi va pedagogik jarayon samarador-
ligiga ta’siri ilmiy jihatdan asoslab berilgan. Xususan, PQ-3931-son qarorida xalq ta’limini boshqarish tizimini
modernizatsiyalash va zamonaviy axborot-kommunikatsiya texnologiyalaridan foydalanishni kengaytirish
masalalari davlat siyosati darajasida qo‘llab-quvvatlangan.

Bundan tashqari, Senge P. tomonidan taklif gilingan “O‘rganayotgan tashkilot” (Learning Organization)
modeli ta’lim muassasalarida boshgaruvni tashkil etishda yangicha yondashuvlarni nazariy jihatdan asoslashga
xizmat qiladi. Bu modelga ko‘ra, ta’lim muassasasi doimiy o‘rganish, o‘zgarishlarga moslashish va innovatsi-
yalarni joriy etish orqali rivojlanadi.

Atamaning ommaviy axborot vositalari va ishbilarmonlik muhitida keng qo‘llanilishi uning zamonaviylik,
samaradorlik va ilg‘orlik timsoliga aylanganini anglatadi. Stolyarov innovatsiyani ta’lim tizimida faoliyatni yangi-
lash, ilg‘or tajriba va texnologiyalarni joriy etish orqali sifat va samaradorlikni oshirish vositasi sifatida talqgin
giladi. U innovatsion jarayonni boshgarish, loyihalash va monitoring gilish mexanizmlarini chuqur ilmiy asosda
tahlil etadi.

“Innovatsiya” (lotincha innovatio — yangilanish) atamasi dastlab ilmiy-texnik faoliyat doirasida shakllangan
bo'lib, keyinchalik ijtimoiy va pedagogik sohalarga ham kirib kelgan. U pedagogik innovatsiyalarni mavjud ta’lim
tizimini takomillashtirish va yangilashga qgaratilgan faoliyat deb izohlaydi.

llmiy nuqtai nazardan, innovatsiya dastlab texnika va ishlab chigarish jarayonlarida samaradorlikni oshirish
vositasi sifatida yuzaga kelgan bo‘lsa-da, uning pedagogikaga kirib kelishi ta’lim tizimining o‘zgaruvchan ijti-
moiy talablar bilan uyg‘unlashuvini ta’minladi. Pedagogik innovatsiyalar orgali o‘quv jarayonining metodi-
kasi, mazmuni va tashkiliy shakllari modernizatsiya qilinadi, bu esa sifatli, raqobatbardosh, yangilikka ochiq
avlodni tayyorlash imkonini beradi. Shu sababli, innovatsiya hozirgi ta’lim tizimining strategik rivojlanish omiliga
aylangan.

Umumiy o‘rta ta’lim muassasalarini innovatsion yondashuv asosida boshqarish zamon talabi hisoblanadi.
Ushbu yondashuvlar ta’lim muassasasini raqobatbardosh, ochiq, shaffof va samarali tizimga aylantiradi. Inno-
vatsion metodologiya asosida ishlab chigilgan strategiyalar va texnologiyalar yordamida maktab faoliyatida
sezilarli ijobiy o‘zgarishlarga erishish mumkin.

“Innovatsiya” atamasi va tushunchasi yangi igtisodiy kategoriya sifatida XX asrning birinchi o'n vyilligida
avstriyalik (keyinchalik amerikalik) olim Jozef Alois Shumpeter (1883-1950) tomonidan ilmiy muomalaga Kiri-
tilgan. “Igtisodiy rivojlanish nazariyasi” (1911) asarida J.A. Shumpeter birinchi bo‘lib “yangi kombinatsiyalar”
(ya’ni innovatsiyalar) masalalarini ko'rib chigdi va innovatsion jarayonning to‘liq tavsifini berdi. Keyinchalik
“yangi kombinatsiya” atamasi “innovatsiya” atamasi bilan almashtirildi.

“Innovatsiya” tushunchasi keng va tor ma’nolarda ishlatiladi. Keng ma’noda, innovatsiya — bu biror yangi
ijtimoiy ehtiyojni yaxshiroq qondirish uchun yangi ilmiy yoki amaliy vosita, ya'ni yangilik yaratish, tarqatish va
go'llashni o'z ichiga oladigan kompleks jarayondir. Tor ma’noda esa, innovatsiya — bu jamoa faoliyatini tako-
millashtirish magsadida kiritilayotgan va subyekt tomonidan yangilik sifatida gabul gilingan yangi vosita, uslub
yoki yondashuvlar tizimidir.

Becker va Whisler bu tushunchaning dastlabki qo‘llanishi ma’lum maqgsadlarga erishishga garatilgan tash-
kilotlarga xos ekanini ta’kidlaydi.

Knight esa “Innovatsiya — bu o‘zgarishlarni amalga oshirish bo'lib, tashkilot va uning atrofdagilar uchun
yangilikni anglatadi”, deya ta’kidlaydi. Bu fikrga ko'ra, innovatsiya fagat texnologik yangilik emas, balki tashki-
lotning ichki faoliyati yoki uning tashqi muhitidagi ijobiy o‘zgarishlarni ham anglatadi. Ya'ni, har ganday yangilik,
agar u amaliyotga tatbiq etilib, tashkilot yoki jamiyat uchun foydali bo‘lsa — bu innovatsiya hisoblanadi. Bu
yondashuv innovatsiyani real va funksional jarayon sifatida tushunishga yordam beradi.

“Innovatsiya — bu har ganday tashkilotning asosiy vositasi bo'lib, u orqali resurslarga yangi qobiliyatlar
beriladi”.

Goldhar esa “Innovatsiya’ni tijoratlashtirish g‘oyalari bilan bog‘liq bo‘lgan tashkiliy va individual xatti-
harakatlar majmui sifatida ta’riflaydi, bunda resurslarni tagsimlash bo‘yicha garor gabul gilish nugtalari muhim
ahamiyat kasb etadi.

Innovatsiyalar asosan ikki shaklda bo‘ladi: birinchisi — ma’lum bir mavzuni keng gamrovli tadqiq qilish va
bajarish orgali ma’lumotlar, tajribalar, boshgacha qilib aytganda, tadqigot va ishlanmalarni amalga oshirishdir.
Ikkinchi shakli esa innovatsiyalarning eng asosiy yaratilish mexanizmi — biror yangilikdan ilhom olish yoki kuza-
tish orqgali boshqalar yaratgan innovatsiyalar asosida yaratiladigan innovatsiyalardir.

Pedagogika ensiklopediyasida “Innovatsiya” ingliz tilidan olingan bo'lib (innovations — kiritilgan yangilik,
ixtiro), ilgari mavjud bo‘lmagan predmet, tuzilma, qadriyat va faoliyat metodlari (texnologiyalari)ni yaratish,
paydo bo‘lgan yangiliklarni belgi, ramz va timsollarda ifodalash, ijtimoiy o‘zlashtirish hamda tarqatish orqgali
jamiyat va inson hayotining barcha sohalariga tatbiq etish jarayoni; yangilanishni, o‘zgarishni amalda ta’lim
tizimiga joriy etish jarayoni va faoliyati sifatida talgin gilinadi. “Innovatsiya” atamasi eskilikning yangilik bilan
o‘zaro orin almashishiga xizmat giladigan tezkor jarayon bo'lib, ta’lim muassasasining turli faoliyat sohalariga
yangiliklarni joriy etishni ifodalaydi.

Innovatsiyalar uchta asosiy xususiyat bilan tavsiflanadi:

« ilmiy-texnikaviy yangilik bo‘lib, “innovatsiya” tushunchasi “ixtiro” va “kashfiyot” tushunchalari bilan cham-
barchas bog'liq;

»  kashfiyot fundamental darajada, yangilik esa texnologik (amaliy) darajada yuzaga keladi;

* innovatsiya jamoalar (laboratoriyalar, kafedralar, institutlar) tomonidan ishlab chigariladi va innovatsion
loyiha shaklida amalga oshiriladi, kashfiyot esa ba’zan tasodifan yuzaga kelishi mumkin, lekin yangilik
doimo ilmiy izlanishlar natijasidir.

Innovatsiyalarning ta’lim jarayoniga kirib kelishi ham aynan uni samarali tashkil etish va boshgarish bilan
bog'liqdir. “Innovatsiya — maqgsadga yo‘naltiriigan o‘zgarishlar bo‘lib, ma’lum bir ijtimoiy birlikka: muassasa,
uyushma, jamoa va guruhlarga yangi va nisbatan bargaror bo‘lgan elementlarni, umumiy holda xalgning
ma’naviy-madaniy munosabatlari hamda mamlakatning ijtimoiy-igtisodiy rivojlanishi bilan uzviy bog‘liq bo‘lgan
yangiliklarni kiritishdir”.

Innovatsiyalar albatta jamoa tomonidan amalga oshirilishi va qo‘llab-quvvatlanishi zarur bo‘lgan jarayondir.
Arximed innovatsiyaga shunday tarif beradi: “Agar mening dastagim bo‘lsa, men butun Yer sharini harakatga
keltira olaman”. Bu g‘oya dunyoning asosini gayta ko‘rib chiqish va yangilash zaruriyatini anglatadi. Zamonaviy
sharoitda rahbarlar o‘zlarini talabchan his qilishlari uchun ta’lim tizimida innovatsiyalarni joriy etish juda muhim.
Yangi g‘oyalar yaratilishi tufayli ta’lim jarayonini nafagat maktab darajasida, balki mintaga va mamlakat doirasida
ham boshgarish mumkin.

Boshqaruvda innovatsiyalarning joriy etilishi ularni izchil tashkil gilmasdan samarali natija bermaydi.
Shuning uchun rahbarlar innovatsiyalarni joriy etish, o‘zlashtirish va qo‘llash algoritmini to‘liq tushunishlari lozim.

Bu borada mamlakatimiz olimlari M. Qurbonov, E. Seyitxalilov, I. Majidov va Sh. Ahliddinovlar innovatsi-
yalarni ta’lim jarayonida turli tashabbuslar va yangiliklarni to‘plash hamda o‘zgartirish tamoyillari asosida rivoj-
lanishni ta’minlovchi muhim jarayon sifatida tariflaydilar. Ularning fikricha, innovatsiyalar ko‘p madaniyatli ta’lim
makonining rivojlanishiga ijobiy ta’sir ko‘rsatadigan istigbolli vosita sifatida namoyon bo‘ladi.

E.M. Rogers esa: “Innovatsiya — bu individ yoki boshga birlik tomonidan gabul gilingan, yangi deb qara-
ladigan g‘oya, amaliyot yoki predmetdir”, — deb ta’kidlaydi.

Ta’limdagi innovatsiyalarni joriy etishning muhim jihatlaridan biri — bu boshqaruv samaradorligini oshirishdir.
Masalan, raqamli platformalar, analitik tizimlar va sun’iy intellektdan foydalanish orqali ta’lim jarayonini real vaqt
rejimida tahlil qilish, resurslarni to‘g‘ri tagsimlash va boshqgaruv qarorlarini avtomatlashtirish mumkin.

Shuningdek, Patrushev B.l. o'z tadqiqotlarida “innovatsiya” atamasining XX asr boshida igtisodiy tushuncha
sifatida shakllanganini, keyinchalik esa ta’lim va boshqa sohalarga kirib kelib, boshqaruv samaradorligini
oshirishga xizmat gilganini qayd etadi.

Xulosa qilib aytganda, innovatsiyalar ta’lim jarayonida nafaqat yangi texnologiyalarni joriy etish, balki bosh-
garuvni tubdan isloh qilish, o‘quv jarayonini tizimli ravishda takomillashtirish, resurslarni samarali boshqgarish va
ta’lim sifatini oshirishning asosiy omili sifatida namoyon bo'‘ladi.

Shunday qilib, novatsiyalar ta’lim boshqgaruvida samarali, tezkor va yanada moslashuvchan tizimlarni
yaratish, resurslarni samarali boshqgarish va o‘qgituvchilarning professionallik darajasini oshirish imkonini beradi.
Bu ta’lim tizimining umumiy samaradorligini oshiradi va unga yangi imkoniyatlar yaratadi.

Maktab boshqgaruv tizimini isloh etmasdan turib maktabdagi ta’lim muhitini o'zgartirib bo‘Imaydi. Shu sababli
hozirgi davrda maktablarda boshqaruv tizimiga innovatsiyalar kirib kelishi va innovatsion yondashuv asosida
boshgarish samarali hisoblanadi — bu tajriba xorijda ham ommalashgan. Ammo bizning ta’lim tizimimizga kirib
kelish jarayonida bir qancha to‘siglarga duch kelinmoqda. Ko‘pchilik olimlar maktab boshgaruvini ta’lim tizimi
deb hisoblaydilar, lekin ta’lim jarayonini boshgarish kam o‘rganilgan. L.M. Syromyatnikova shunday deydi: “U
moslashuvchan va ko'p girrali bo'lishi kerak, chunki uning ob’ekti ochiq va o‘zini o‘zi tashkil etuvchi tizimdir”.

Foydalanilgan adabiyotlar ro‘yxati:

1. O'zbekiston Respublikasi Prezidentining 2018 yil 5 sentyabrdagi “Xalq ta’lim tizimiga boshgaruvning yangi tamoyillarini
joriy etish chora-tadbirlari to‘g‘risida’gi PQ-3931-son Qarori. Qonun hujjatlari ma’lumotlari milliy bazasi, 06.09.2018,
Ne 07/18/3931/1841.

2. Qurbonov, Sh. (2006). Ta’lim sifatini boshqgarish. Toshkent: Turon Ingilobi.

ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



